
 Eranskina: 2011ko kontu bateratuen oroitidazkia
Eranskina: 2011ko kontu bateratuen oroitidazkia.

(Oharra: Aipatutako eranskina foru parlamentarien esku dago Legebiltzarreko Zerbitzu Orokorretako bulegoetan eta honako web helbidean: 

www.cfnavarra.es/camara.comptos).

I. Sarrera
Bere jarduera-programari jarraituz, Kontuen Ganberak Lizarrako Udalaren eta haren erakunde autonomo “Julián Romano” Musika Patronatuaren 2011ko kontu orokorraren erregulartasunari buruzko fiskalizazioa egin du.
Lizarrako udalerriak 15,39 km2-ko hedadura du, eta 14.251 biztanle zituen 2011ko urtarrilaren 1ean.
Udalaren eta haren menpeko erakundeen osaera ondoko grafikoan agertzen da:




2011ko ekitaldia ixtean, erakunde horien funtsezko datu ekonomikoak honako hauek ziren:
· Sektore Publiko Administratiboa, Udalak berak eta bere erakunde autonomo bakarrak, “Julián Romano” Musika Patronatuak, osatua.
	Entitatea
	Aitortutako betebeharrak
	Aitortutako eskubideak
	Langileak, 2011-12-31n

	Udala
	13.082.439
	12.909.839
	167

	Musika Patronatua
	376.978
	339.023
	16

	-Bateratzearen doitzeak
	-172.138
	-172.138
	-

	Guztizko bateratua
	13.287.279
	13.076.724
	183


Udalak “Julián Romano” Musika Patronatua erakunde autonomoari egindako ekarpena 148.069 eurokoa izan zen, eta 7.000 euroko zenbatekoa ordaintzeke dago.
· Enpresen Sektore Publikoa: 2006an, Udalak “Entidad para la gestión del desarrollo municipal y socioeconómico de Estella-Lizarra, SA” enpresa sortu zuen, 60.500 euroko kapital sozialarekin, jabetza osoa Udalarena duena. Elkarte horrek ez du inolako jarduerarik egin sortu zenetik. 2011n, 590 euroko gastuak eta 1.339 euroko diru-sarrerak dauzka.
Udala Jurramendiko Mankomunitateko kidea da, eta horren bitartez uraz hornitzeko eta hondakinak biltzeko zerbitzuak ematen ditu. Lizarraldeko Turismo Partzuergoan eta L’Urederra elkartean ere parte hartzen du. Mankomunitatean dituen zerbitzu hauek guztiek 117.007,56 euroko gastuak eragin dizkiote Udalari.
Laburbilduz, ematen dituen zerbitzu publiko nagusiak eta haiek emateko modua ondoko taulan ageri direnak dira:
	Zerbitzua
	Udala
	Erakunde autonomoa
	Mankomunitatea
	Zerbitzu-kontratuak

	Zerbitzu administratibo orokorrak
	x
	 
	 
	 

	Musika eskola
	 
	x
	 
	 

	Hirigintza
	x
	 
	 
	 

	Ur-hornidura
	 
	 
	x
	 

	Hiri-hondakinak
	 
	 
	x
	 

	Kale-garbiketa
	 
	 
	 
	x

	Udal hilerria
	
	 
	 
	x

	Kultur Etxea
	x
	 
	 
	 

	Liburutegia
	x
	 
	 
	 

	Gustavo de Maeztu museoa
	x
	 
	 
	 

	Haur-eskola
	x
	 
	 
	 

	Kontsumitzaileari informazioa emateko bulegoa
	
	 
	 
	x

	Gizarte Zerbitzuak
	x
	 
	 
	 

	Etxeko laguntza
	x
	 
	 
	 

	Kultur Etxea
	x
	 
	 
	 

	Gaztetxea
	x
	 
	 
	 

	“Tierra Estella” kirol-pabiloia
	
	 
	 
	x

	"Remontival" frontoia
	
	 
	 
	x

	Berdintasuna
	x
	 
	 
	 

	Herritarrentzako Arreta
	x
	 
	 
	

	Diru-bilketa exekutiboa
	 
	 
	 
	x

	Lantegi-eskolak
	x
	 
	 
	 

	Udako igerilekuak
	
	 
	 
	x

	Udal-hiltegia
	
	 
	 
	x

	Los Llanos aisiarako zentroa
	
	 
	 
	x

	Aterpetxeak
	
	 
	 
	x

	Eremu urdina eta lurpeko aparkalekua
	
	 
	 
	x


Toki entitateari 2011ko ekitaldian aplikatzekoa zaion araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Toki Araubidearen Oinarriak arautzen dituen 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileriaren Estatutua.
· Nafarroako Toki Araubidea Gaurkotzeari buruzko 11/2004 Foru Legea.
· Kontratu Publikoei buruzko 6/2006 Foru Legea, 1/2007 Foru Legeak toki-entitateei buruz ezarritako berezitasunekin.
· Ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitaterako moldatzen dituena.
· Diru-laguntzei buruzko 38/2003 Lege Orokorra.
· Lurraldearen Antolamenduari eta Hirigintzari buruzko 35/2002 Foru Legea.
· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.
· Kontabilitatearen eta aurrekontuen alorrean, Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzko 1998ko irailaren 21eko 270, 271 eta 272 foru dekretuak dira araubide juridikoa ezartzen dutenak.
· Udalaren aurrekontuaren exekuzio oinarriak eta gainerako barne araudia.
Sozietate publikoa, bere estatutuez gainera, toki-araubidearen araudi orokorraz eta indarrean dagoen merkataritza-araudiaz arautzen da; bereziki, Merkataritza Kodeaz, Kapital Sozietateen legeaz eta Kontabilitate Plan Orokorraz.
Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, egindako fiskalizazio-lanaren norainokoa eta mugak. Laugarrenean, Udalaren kontu orokorrari buruz dugun iritzia azaltzen dugu. Bosgarren atalean kontu orokor bateratu horren laburpen bat jaso dugu, eta, seigarren eta azkenekoan, berriz, Udalaren, haren erakunde autonomoaren eta haren mendeko sozietate publikoaren barne-antolaketa eta -kontrola hobetzeko egokitzat jotzen ditugun iruzkin, ondorio eta gomendioak biltzen dira, arloen arabera.
Horrez gain, 2011ko ekitaldiko kontuei buruz Udalak eginiko oroitidazkia biltzen duen eranskin bat ere gehitu da.
Lan hau egitean emandako laguntza eskertzen diegu Lizarrako Udaleko eta haren menpeko erakunde autonomoko langileei.
II. Helburua
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Kontuen Ganbera arautzen duen abenduaren 20ko 19/1984 Foru Legeari jarraituz, Lizarrako Udalaren 2010eko ekitaldiko kontu orokorraren erregulartasunari buruzko fiskalizazioa egin dugu.
Txostenaren helburua da honako puntu hauei buruzko gure iritzia agertzea:
· Ea Lizarrako Udalaren 2011ko ekitaldiko kontu orokorrak Udalaren egoeraren irudi zehatza erakusten duen alderdi nabarmen guztietan, hots, ondareari, gastu eta diru-sarreren aurrekontuaren likidazioari eta 2011ko abenduaren 31ko finantza-egoerari dagokienez, bai eta data horretan amaituriko urteko ekitaldian eginiko eragiketen emaitzei dagokienez ere, aplikatzekoa den informazio finantzario publikoari buruzko lege-esparruari eta, bereziki, bertan jasotako kontularitza-printzipio eta irizpideei jarraituz betiere.
· Aplikagarri zaion legedia zer neurritan betetzen den Lizarrako Udalak eta haren menpeko erakunde autonomoak 2011n aurrera eramandako jardueran.
· Lizarrako Udalaren eta haren erakunde autonomoaren 2011ko abenduaren 31ko finantza-egoera.
· Ganbera honek 2010eko fiskalizazio-txostenean eman zituen gomendioak noraino aplikatu diren.
Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.
III. Norainokoa eta mugak
Kontuen Ganberak Lizarrako Udalaren 2011ko ekitaldiko kontu orokorraren fiskalizazioa egin du. Kontabilitateko honako egoera-orriak dauzka:
· Entitatearen eta haren erakunde autonomoen kontua (“Julián Romano” Musika Patronatua): aurrekontuaren likidazioa, aurrekontuaren emaitza, diruzaintza-gerakina, egoeraren balantzea eta galeren eta irabazien kontua.
· Udal-sozietatearen urteko kontuak: egoeraren balantzea, galeren eta irabazien kontua, ondare garbiaren aldaketen egoera eta oroitidazkia.
· Kontu orokorraren eranskinak: oroitidazkia, egoera-orri bateratuak, zorraren egoera eta esku-hartze txostena.
Zehaztu beharra dago Udalak ez zuela 2011ko aurrekontua onetsi, eta, horrenbestez, 2010ekoa luzatu zuela.
Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Kontuen Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz eta azterlan honen helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz egin da lana, laginen teknika edo kontusail edo eragiketa zehatz hautatuak berrikustekoa aplikatuz, besteren artean.
Zehazki, Udalari eta haren erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; aztertu dira, halaber, antolaketa, kontabilitate eta barne-kontroleko alderdi nagusiak.
Lan honek muga bat izan du, hala ere: ezin izan dugu iritzirik eman Udalak 2011ko ekitaldian aurrekontu-egonkortasunaren printzipioak zenbateraino bete dituen adieraziz, Nafarroako Gobernuak oraindik ere printzipio horiei Foru Komunitate honetako udaletan aplikatzeko araudi berezia eman ez duelako.
IV. 2011ko kontu orokorrari buruzko iritzia
Egin dugun lanaren norainokoarekin bat, Lizarrako Udalaren 2011ko ekitaldiko kontu orokorra aztertu dugu. Kontu hori prestatzea, bai eta haren edukia ere, Udalaren ardura da, eta labur-labur jaso da txosten honen V. atalean.
Gure azterketa-lanetik ondoko iritzia ondorioztatu dugu:
IV.1. Udalaren 2011ko ekitaldiko kontu orokorra
Ondasunen inbentarioa 1995ekoa da, oraindik eguneratu gabe dago eta ez ditu ondasun eta eskubide guztiak jasotzen; hartara, ezinezkoa izan da egoera-balantze bateratuko ibilgetuaren saldoaren arrazoizkotasuna egiaztatzea; saldo hori, 2011ko abenduaren 31n, 73,8 milioi eurokoa zen.
Arestian aipaturiko salbuespenaren ondorioei dagokienez izan ezik, Udalaren 2011ko ekitaldiko kontu orokorrak alderdi behinenetan leialki irudikatzen ditu bere gastuen eta diru-sarreren aurrekontuen likidazioa, abenduaren 31ko ondare-egoera eta bere eragiketen emaitzak. Halaber, behar bezala interpretatu eta ulertzeko beharrezko informazioa biltzen du, aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraituz betiere.
IV.2. Legezkotasuna
Eginiko lanaren norainokoaren neurrian, esan daiteke 2011ko ekitaldian Udalaren eta haren erakunde autonomo “Julián Romano” Musika Patronatuaren jarduera ekonomiko eta finantzarioa oro har legezkotasun-printzipioari jarraituz egin dela. 

IV.3. 2011ko abenduaren 31ko ekonomia- eta finantza-egoera
Udalaren hasierako aurrekontu bateratuak 11,2 milioiko gastu eta diru-sarrerak dauzka; zenbateko hori ehuneko 52 –hau da, ia 6 milioi– handitu da aurrekontu-aldaketen bitartez: Horrenbestez, behin betiko aurreikuspenak 17,2 milioikoak dira.  Aldaketa horiek, gastuei dagokienez, inbertsioen kapituluan egin dira; diru-sarrerei dagokienez, berriz, kapital-transferentzietan eta finantza-aktiboetan (diruzaintzako gerakina) egin dira.
Aitortutako betebeharrak 13,3 milioi eurokoak izan dira eta ehuneko 77ko betetze-maila izan dute. Maila horren arrazoia da inbertsio errealen gastuen betetzea txikia izan dela, ehuneko 53koa hain zuzen.
Aitortutako eskubideek 13,1 milioi euro hartzen dute guztira, eta betetze-maila ehuneko 76koa da. Nabarmendu behar dugu zeharkako zergen –ehuneko 65ekoa– eta kapitaleko transferentzien betetze txikia –ehuneko 66koa–.
Gastuen izaerari begiratuz gero, gastu arruntek eta inbertsioek, gastu guztien ehuneko 77 eta ehuneko 2 egiten dute, hurrenez hurren. Diru-sarrera arruntak guztizkoaren ehuneko 85 dira; diru-sarreren ehuneko 55, berriz, jasotako transferentzietatik heldu dira (ehuneko 43 transferentzia arruntetatik eta ehuneko 12 kapital-transferentzietatik).
Laburbilduz, taula honetan adierazten da zertarako erabili eta nola finantzatu diren Udalaren gastuen 100 euroko bakoitza:
	Gastuaren izaera
	Zenbatekoa
	Finantza-bidea
	Zenbatekoa

	Langileak
	46
	Tributu bidezko diru-sarrerak
	42

	Bestelako gastu arruntak
	30
	Transferentziak
	55

	Inbertsioak
	22
	Ondare bidezko diru-sarrerak
	3

	Finantza-zama
	2
	
	

	 
	100
	 
	100


Hona Udalaren 2011rako aurrekontuaren betetzeari eta betetze horrek 2010etik izan duen bilakaerari buruzko datu ekonomikoak (eurotan):
	 
	2010
	2011
	Aldaketaren portzentajea
20 11/2010

	Aitortutako betebeharrak
	16.388.117
	13.287.279
	- 19

	Likidaturiko eskubideak
	17.535.498
	13.076.724
	- 25

	Gastuen exekuzioa, %
	78
	77
	

	diru-sarreren betetzea, %
	83
	76
	

	Ordainketak (%)
	87
	94
	

	% kobrantza
	77
	92
	

	Gastu arruntak (1etik 4ra)
	10.254.886
	10.224.329
	-

	Funtzionamendu-gastuak (1,2 eta 4)
	10.140.171
	10.050.686
	-1

	Kapital-gastuak (6 eta 7)
	5.887.038
	2.908.101
	-51

	Finantza-eragiketengatiko gastuak (8 eta 9)
	246.193
	154.849
	-37

	Diru-sarrera arruntak (1etik 5era)
	11.539.901
	11.528.238
	-

	Tributu bidezko diru-sarrerak (1etik 3ra)
	5.722.444
	5.545.017
	-3

	Kapitaleko diru-sarrerak (6tik 7ra)
	5.995.597
	1.548.487
	- 74

	Diru-laguntzen mendekotasuna (%)
	65
	55
	

	Gastu arrunten gaineko tributu bidezko diru-sarrerak, %
	56
	54
	

	Aurrekontuko saldo ez finantzarioa
	1.393.574
	-55.706
	

	Aurrekontu-emaitza doitua
	673.422
	936.452
	139

	Aurrezki gordina
	1.399.730
	1.477.552
	6

	Finantza-zama (3tik 9ra)
	360.908
	328.492
	- 9

	Aurrezki garbia
	1.038.822
	1.149.060
	11

	Zorpetze-maila , %
	3,13
	2,85%
	

	Zorpetze-muga, %
	12,13
	12,82%
	

	Zorpetze-ahalmena (%)
	9
	9,97%
	

	Diruzaintza-gerakina, guztira
	2.628.763
	951.465
	- 64

	Gastu orokorretarako diruzaintza-gerakina
	845.292
	69.541
	-92

	Udalaren zor bizia
	6.770.959
	6.616.110
	-2

	Biztanle bakoitzeko zor bizia
	477
	464
	-3

	Diru-sarrera arrunten gaineko zor bizia, %
	59
	57
	

	Aurrezki gordinaren gaineko zor bizia
	4,84
	4,48
	


2011n, Udalak aurreko ekitaldian baino ehuneko 19 gutxiago gastatu du (3,1 milioi euro gutxiago), funtsean inbertsioetan egindako gastuak behera egin duelako –2010ean baino 3 milioi euro txikiagoa izan da–.
Beste alde batetik, diru-sarrerak aurreko ekitaldian baino ehuneko 25 gutxiago izan dira; hau da, 4,5 milioi euro. Beherakada hori inbertsioetarako kapital-transferentziak arras urritu direlako izan da, 2010ean 6 milioi euro zirenak, 2011n 1,5 milioi izatera pasa baitira.
Izaera arrunteko gastuak ez dira asko aldatu 2011n 2010ekoekin alderatuta; tributu bidezko diru-sarrerak, aldiz, ehuneko 3 urritu dira.
Aurrekontu saldo ez-finantzarioa negatiboa da, -55.706 euro; horrek adierazten du diru-sarrera ez-finantzarioak ez direla izan izaera bereko gastuak finantzatzeko behar adinakoak. 2010ean, saldo hori positiboa izan zen, 1,4 milioikoa.
Aurrekontu-emaitza doitua 0,9 milioi eurora iritsi da; aurreko urtean, berriz, 0,7 milioi eurokoa izan zen.
2011n, bai aurrezki gordinak, bai aurrezki garbiak balio positiboak dauzkate, 1,5 eta 1,1 milioikoak, hurrenez hurren, eta ehuneko 6 eta ehuneko 11 hazi da aurreko urteko balioekin alderatuta.
Udalaren zorpetze-maila ehuneko 2,85ekoa da, eta ehuneko 12,82ko muga du; horregatik, hain zuzen, oraindik ere badu zorpetze berrietarako ahalmen ekonomikorik. Hala eta guztiz ere, Udaleko kontu-hartzailetzak bere oroitidazkian adierazten duen bezala, ekitaldian lortutako aparteko diru-sarrerak kenduta, aipatutako zorpetzearen muga ehuneko 3,6koa izanen litzateke.
Gastu orokorretarako diruzaintza-gerakina edo hurrengo ekitaldian gastuak finantzatzeko ahalmena neurtzen duen adierazlea positiboa izan zen: 69.541 euro (2010ean izan zena baino ehuneko 92 gutxiago).
Epe luzerako zorra 6,6 milioi eurokoa da 2011n; 2010ean, berriz, 6,8 milioi eurokoa izan zen. Zor hori –biztanle bakoitzeko 464 euroraino iristen dena– erakundearen diru-sarrera arrunten ehuneko 57 da, legeak ezartzen duen ehuneko 75eko legezko muga baino beherago, eta horrek gaur egun zorpetzeko duen ahalmena mugatzen du. 

Bestalde, 2011ko ekainean, diruzaintzako kreditu bat itundu zen, 1,6 milioi eurokoa –mugaeguna 2012ko ekainean du–. 2011ko abenduaren 31n osorik erabili da.
Laburbilduz, aurreko urtearen alden gastuak eta diru-sarrerak gutxitu dituen arren –ehuneko 19 eta 25, hurrenez hurren– gutxitze hori funtsean inbertsioetan eta haien finantziazioan zentratu dira. 2011n, gastu eta diru-sarrera arruntek 2010eko maila berei eusten diete ia. Magnitude garrantzitsuenei erreparatuta, aurrezkiek gora egin dute, baina ikusi da aurrekontu-saldo ez finantzarioak eta gastu orokorretarako diruzaintza-gerakinak okerrera egin dutela.
Beste alde batetik, hirigintzaren kudeaketaren ikuspegitik, 1995ean onartutako Lizarrako plangintza ia erabat amaituta dago.
Beraz, epe ertainera Udalaren bideragarritasun ekonomikoa bermatzeko helburuarekin, beharrezkoa da Udalak plan ekonomiko-finantzario bat onartzea, alde batetik, gastu arruntei gehiago eusteko, eta, beste alde batetik, ohiko baliabideak sortzeko gaitasun handiagoa edukitzeko. Hori guztia ahaztu gabe beste neurri batzuk ere hartu behar direla kudeaketaren hainbat alderdi hobetzeko; konparazio baterako, gastu-politiken berrikuspena, tarifak eta prezioak zerbitzuaren kostura egokitzea, inbertsioei lehentasuna ematea, diru-laguntzetarako politikaren eragin sozioekonomikoa, zenbait zerbitzuren tamaina aztertzea eta ematen dituen baina nahitaezkoak ez diren zerbitzuek beren burua finantzatzea.
Fiskalizazioari buruzko iritzian eragin nahi gabe ere, Kontuen Ganbera honek nabarmendu nahi ditu krisi ekonomikoko egungo egoeraren arriskuen ondorioz dagoen egoera, ziurgabetasun horrek Udalaren kontu publikoen gainean dituen eragin finantzarioak eta aurrekontu-egonkortasunari buruzko arauetatik heldu diren aurrekontu-betebeharrak. Testuinguru honetan, aurrekontuen plangintzan eta exekuzioan zorrotz jokatzeak eta funts publikoen erabileran gardentasuna izateak herritarren funtsezko beharrekin bat datorren kudeaketa publiko baten oinarrizko baldintza izan behar dute. 

IV.4. Aurreko txostenetan Kontuen Ganberak emandako gomendioen betetzea
Ganbera honen aurreko txostenari erreparatuta –2010eko ekitaldiari buruzkoa da eta 2012ko otsailean argiratu zen–, hartan adierazi genuen oraindik ere ebazteko daudela, besteak beste, txosten honen VI. atalean berresten den bezala, izaera administratibo eta kontabilitatekoa duten gomendio batzuk, ekitaldi horretakoak eta aurrekoak; haien artean, honakoei buruzkoak daude:
· Aurrekontu orokorra dagokion ekitaldiaren aurreko urtearen abendua 31 baino lehen osatzea eta behin betiko onartzea, kudeaketarako funtsezko tresna izan dadin.
· Memorian urteko kontuak ulertzen laguntzeko beharrezkoa den informazio guztia sartzea, besteak beste, hirigintzako jarduerei buruzko datuak eta Udala sartuta dagoen errekurtsoen zerrenda.
· Udal-ondasun eta -eskubide guztien inbentarioa egitea eta onestea.
· Beste hirugarren batekin egindako kontratuen indarraldia gehiago kontrolatzea eta dagokion lizitazio-prozeduraren hasiera behar adinako denboraz planifikatzea. 

· Udal-sozietateak jarduerarik ez duenez, erakundeak berak existitu behar duen aztertzea.
Azkenik, udal honetan eta Nafarroako tokiko sektore publiko osoan eragina duen alderdi orokor gisa, lehentasunezkotzat eta presakotzat jotzen dugu Nafarroako Gobernuak gara dezala nola aplikatu behar zaizkien Nafarroako toki entitateei Aurrekontu Egonkortasunari eta Finantza-iraunkortasunari buruzko Lege Organikoan jasotako aurrekontu-egonkortasuneko printzipioak, haien aurrekontuetan, eta, horrenbestez, finantza-egoeran printzipio horiek eragin ditzaketen inplikazio praktikoak direla eta. 

V. Kontu orokor bateratuaren laburpena
V.1. Aurrekontu bateratuaren betetze-egoera
Gastuak kapitulu ekonomikoen arabera
(Eurotan)
	Gastuen kapituluak
	Behin betiko aurreikuspena
kreditua
	Behin betiko aurreikuspenak
	Aitortutako betebehar garbiak
	Betetako portzentajea
	Ordainketak
	Ordainketen ehunekoa
	Ordaintzeke dagoena

	1
	Langile-gastuak
	6.509.205
	6.767.602
	6.061.145
	90
	6.014.936
	97
	46.208

	2
	Ondasun eta zerbitzuetan egindako gastu arruntak
	3.739.206
	3.844.777
	3.413.740
	89
	2.797.807
	81
	615.932

	3
	Finantza-gastuak
	143.527
	218.767
	173.643
	79
	173.643
	100
	- 

	4
	Transferentzia arruntak
	688.184
	716.692 
	575.802
	80
	523.654
	115
	52.147

	6
	Inbertsio errealak
	4.624
	5.456.069
	2.908.101
	53
	2.833.772
	97
	74.329

	7
	Kapital-transferentziak
	-
	-
	-
	-
	-
	-
	

	8
	Finantza-aktiboak
	-
	-
	-
	-
	-
	-
	

	9
	Finantza-pasiboak
	163.562
	163.562
	154.849
	95
	154.849
	100
	- 

	 
	 
	11.248.308
	17.167.470
	13.287.279
	77
	12.498.662
	94
	788.617


Diru-sarrerak kapitulu ekonomikoen arabera
	Diru-sarreren atala
	 Hasierako aurreikuspena
	 Behin betiko aurreikuspena
	 Aitortutako eskubide garbiak 

	Betetako portzentajea
	 Kobrantzak
	Kobrantzen ehunekoa
	 Kobratzeko dagoena

	1
	 Zuzeneko zergak
	3.898.200
	3.898.200 
	3.771.710
	97
	3.487.316
	92
	284.395

	2
	 Zeharkako zergak
	459.182
	459.182 
	297.003
	65
	217.668
	73
	79.335

	3
	 Tasak eta bestelako diru-sarrerak
	1.250.079
	1.250.079 
	1.476.303
	118
	1.232.151
	83
	244.152

	4
	 Transferentzia arruntak
	5.490.948
	5.902.956
	5.595.835
	95
	5.327.781
	95
	268.053

	5
	 Ondare bidezko diru-sarrerak
	149.899
	149.899
	387.386
	258
	297.225
	77
	90.161

	6
	 Inbertsio errealak besterentzea
	-
	314.240 
	2.000 
	-
	2.000 
	100
	- 

	7
	 Kapital-transferentziak
	-
	2.360.103
	1.546.487
	66
	1.422.697
	92
	123.790

	8
	 Finantza-aktiboak
	-
	2.628.763
	- 
	-
	- 
	-
	- 

	9
	 Finantza-pasiboak
	-
	204.049
	- 
	-
	- 
	-
	- 

	 
	 
	11.248.308
	17.167.470
	13.076.724
	76%
	11.986.838
	92%
	1.089.886


V.2. Aurrekontu-emaitza bateratua
(Eurotan)
	Kontzeptua
	2011ko ekitaldia
	2010eko ekitaldia

	+ Aitortutako eskubideak
	13.076.724
	17.535.498

	- Aitortutako betebeharrak
	-13.287.279
	-16.388.118

	Aurrekontu-emaitza
	-210.554
	1.147.380

	Doitzeak
	
	

	- Finantzaketaren desbideratze positiboak
	-479.868
	-3.570.811

	+ Finantzaketaren desbideratze negatiboak
	1.346.412
	1.459.485

	+ Diruzaintzako gerakinarekin finantzaturiko gastuak
	280.462
	1.637.369

	Aurrekontu-emaitza doitua
	936.452
	673.422


V.3. Diruzaintza-gerakinaren egoera-orri bateratua
(Eurotan)
	Kontzeptua
	2011ko ekitaldia
	2010eko ekitaldia

	+ Kobratzeke dauden eskubideak
	1.229.809
	4.194.925

	+ Diru-sarreren aurrekontua: Aurtengo ekitaldia
	1.089.886
	4.089.966

	+ Diru-sarreren aurrekontua: Itxitako ekitaldiak
	3.704.266
	1.946.442

	+ Aurrekontuz kanpoko diru-sarrerak:
	511.885
	557.499

	+ Ordainketen itzulketak
	-
	-

	 - Bilketa zaileko eskubideak
	-4.076.228
	-2.398.981

	 - Aplikatzeke dauden diru-sarrerak
	-
	-

	- Ordaintzeke dauden betebeharrak
	2.956.162
	4.666.570

	+ Gastuen aurrekontua: Aurtengo ekitaldia
	788.617
	2.174.191

	+ Gastuen aurrekontua: Itxitako ekitaldiak
	141.840
	153.143

	+ Diru-sarreren itzulketak
	-
	-

	+ Aurrekontuz kanpoko gastuak
	2.025.705
	2.339.236

	- Aplikatzeko dauden gastuak
	-
	-

	+ Diruzaintzako funts likidoak
	2.287.053
	3.017.266

	+ Finantzaketa-desbideraketa metatu negatiboak
	390.765
	83.141

	Diruzaintza-gerakina, guztira
	951.465
	2.628.763

	Diruzaintza-gerakina, finantzaketa duten gastuak direla-eta
	730.292
	1.672.680

	Diruzaintza-gerakina, atxikitako gastuak direla-eta
	151.632
	110.791

	Gastu orokorretarako diruzaintza-gerakina
	69.541
	845.292


V.4. Egoera-balantze bateratua
AKTIBOA
(Eurotan)
	Deskribapena
	2011
	2010

	A
	Ibilgetua
	73.816.320
	73.074.017

	C
	Zirkulatzailea
	3.605.186
	7.349.621

	7
	Izakinak
	-
	-

	8
	Zordunak
	1.248.599
	4.265.991

	9
	Finantza-kontuak
	2.297.087
	3.024.130

	10
	Aktiboaren beste kontu batzuk
	59.500
	59.500

	Aktiboa, guztira
	77.421.506
	80.423.638


PASIBOA
	Deskribapena
	2011
	2010

	A
	Funts berekiak
	67.760.904
	68.848.147

	1
	Ondarea eta erreserbak
	39.998.382
	39.695.841

	2
	Ekitaldiko emaitza ekonomikoa
	-1.616.681
	302.678

	3
	Kapitaleko diru-laguntzak
	29.379.203
	28.849.628

	C
	Epe luzeko hartzekodunak
	6.616.110
	6.770.959

	4
	Prestamenak, maileguak eta fidantzak eta jasotako gordailuak
	6.616.110
	6.770.959

	D
	Epe laburreko hartzekodunak
	3.044.493
	4.804.561

	5
	Itxitako aurrekontuetako hartzekodunak eta aurrekontuez kanpokoak
	2.963.162
	4.715.781

	6
	Aplikatzeko dauden kontusailak eta aldizkatzearen ondoriozko doitzeak
	12.094
	21.994

	8
	Pasiboaren beste kontu batzuk
	69.237
	66.786

	Pasiboa, guztira
	77.421.507
	80.423.667


V.5. Galera eta irabazien kontua
Ekitaldiko emaitza arruntak
	ZORRA
	HARTZEKOA

	Deskribapena
	2011
	2010
	Deskribapena
	2011
	2010

	3
	Hasierako izakinak
	0
	0
	3
	Bukaerako erosketak
	0
	0

	39
	Izakinen balio-galeraren ondoriozko zuzkidura
	0
	0
	39
	Izakinen balio-galeraren ondoriozko zuzkidura
	0
	0

	60
	Erosketak
	0
	0
	70
	Salmentak
	703.363
	611.631

	61
	Langile-gastuak
	6.077.103
	5.946.310
	71
	Ondasunaren eta enpresaren errenta
	1.094.955
	1.183.346

	62
	Finantza-gastuak
	173.728
	114.498
	72
	Produkzioari eta inportazioari loturiko tributuak
	3.065.678
	3.030.968

	63
	Zergak
	0
	0
	73
	Errentaren gaineko zerga arruntak
	720.607
	710.240

	64
	Lanak, hornidurak eta kanpo zerbitzuak
	3.408.959
	3.576.303
	
	
	
	

	65
	Gizarte-prestazioak
	13.694
	4.671
	75
	Ustiapenerako diru-laguntzak
	0
	0

	66
	Ustiapenerako diru-laguntzak
	0
	0
	76
	Transferentzia arruntak
	5.767.973
	5.635.627

	67
	Transferentzia arruntak
	723.069
	833.309
	77
	Kapitalaren gaineko zergak
	282.429
	552.836

	68
	Kapital-transferentziak
	0
	7.036
	78
	Bestelako diru-sarrerak
	1.082.283
	2.583.797

	69
	Amortizazio eta horniduretarako zuzkidura, ekitaldikoa
	3.841.045
	2.205.132
	79
	Beren jarduerara aplikaturiko hornidurak
	0
	0

	
	
	
	
	
	
	
	

	80
	Ekitaldiko emaitza arrunta (saldo hartzekoduna)
	0
	1.621.186
	80
	Ekitaldiko emaitza arrunta (saldo zorduna)
	1.520.309
	0

	Guztira
	14.237.597
	14.308.445
	Guztira
	14.237.597
	14.308.445


Ekitaldiko emaitzak
	ZORRA
	HARTZEKOA

	Deskribapena
	2011
	2010
	Deskribapena
	2011
	2010

	80
	Ekitaldiko emaitza arrunta (saldo zorduna)
	1.520.309
	0
	80
	Ekitaldiko emaitza arruntak
 (Saldo hartzekoduna)
	
	1.621.186

	82
	Ezohiko emaitza (saldo zorduna)
	
	1.207.970
	82
	Ohiz kanpoko emaitzak
(Saldo hartzekoduna)
	65
	0

	83
	Balore-karteraren emaitzak (saldo zorduna)
	
	0
	83
	Balore-karteraren emaitzak
 (Saldo hartzekoduna)
	
	0

	84
	Itxitako aurrekontuetako eskubide eta betebeharren aldaketa (saldo zorduna)
	97.185
	110.885
	84
	Itxitako aurrekontuetako eskubide eta betebeharren aldaketa (saldo hartzekoduna)
	
	0

	89
	Etekin garbia guztira
	
	302.331
	89
	Galera garbia, guztira
	1.617.429
	0

	Guztira
	1.617.494
	1.621.186 
	GUZTIRA
	1.617.494
	1.621.186


	Udalaren eta patronatuen emaitza........................ (1.617.429 euro)

	 Udalaren Hirigintza Sozietatearen emaitza.................. 748 euro

	 2011ko emaitza bateratua.................. 1.616.681 euro


VI. Iruzkinak, ondorioztapenak eta aholkuak
Jarraian azaltzen dira, kudeaketa-arlo garrantzitsuenetako bakoitzerako, Kontuen Ganbera honen aburuz Udalak jarraitu behar dituen ondorioztapen eta gomendio nagusiak, bere antolamendu, prozedura, kontabilitate eta barne-kontroleko sistemak hobetzeko.
VI.1. Alderdi orokorrak
· 2011n, ez da aurrekontua onetsi, talde politikoak elkarrekin ados jarri ez direlako. Horrenbestez, 2010eko aurrekontua luzatu egin da, alkatetzaren 2010eko abenduaren 28ko dekretuaren bitartez.
· Udalak bere hornitzaileei ordaintzeko epearen 2011ko azterketak –aztertu den laginari dagokionez– erakusten duenez, fakturak/ ziurtagiriak jaso eta ordainketa egin den data bitarteko epea 13,27 egun naturalekoa izan da horniduretarako eta zerbitzuetarako, eta 24,13 egun naturalekoa obretarako; gai honetan, beraz, oro har, ongi betetzen da indarrean dagoen araudia. 2011ko ekitaldian ez da ordaindu ez jaso ere legeak uzten duen epea baino gehiago luzatuz berandutzeagatiko interes-erreklamaziorik.
· Ez da ikusi 2011koak izan eta 2012an kontabilizatutako kantitate handiko fakturarik.
· Udalaren ondasunen inbentarioa 1995ekoa da; ez da gaurkotu, eta Udalaren ondasun guztiak ez daude bertan txertatuta. Hala ere, 2003. urteaz geroztik udal-zerbitzuei atxikitako udal-ondasunen zerrenda bat du, kostuak kalkulatzeko; ondasunen altak zerrenda horretan adierazten dira, eta ez inbentarioan; ez dago kontabilitatearen eta inbentarioaren arteko loturarik. Erabilera publikoko ondasunak, behin bukatu ondoren, ez dira kontabilitatearen ikuspegitik aldatzen erabilera orokorrari emandako ondare-kontura. 

· Udalak aurkeztutako oroitidazkian ez dira jasotzen Gedemelsa sozietate publikoaren urteko kontuak –sozietate horrek ez du jarduerarik–; haren datuak bai jasotzen dira balantze bateratuan. Halaber, aipatutako oroitidazkiak ez dakar daturik hirigintza-jarduketei buruz eta Udala sartuta dagoen errekurtsoen zerrendari buruz.
· Gabeziak ikusi ditugu espediente administratiboen tratamenduari eta dokumentazioaren kudeaketari dagokionez. 

· Diruzaintzako kredituaren izapidetzea prozedura negoziatuaren bitartez egin da, finantza-entitateei kasuko gonbidapena eginez. 

· Epe luzerako zorraren amortizazio-egutegia, abenduaren 31n zegoen bezala, ondoko taula honetan agertzen dena da:
	Ekitaldia
	Amortizazioa
	Ehunekoa
	Ehuneko metatua

	2.012
	156.252,60
	2,36
	2,36

	2.013
	157.714,18
	2,38
	4,74

	2.014
	160.514,82
	2,43
	7,17

	2.015
	163.375,96
	2,47
	9,64

	2016-2020
	1.618.091,62
	24,46
	34,10

	2021-2036
	4.360.160,78
	65,90
	100

	Guztira
	6.616.109,96
	100
	


Ikusten den bezala, mugaegunak epe luzera jarrita daude; hala eta guztiz ere, 2012an, gainera, diruzaintzako kreditua amortizatu beharko du: aurreko taulan adierazitakoaz gainera, 1,6 milioi euro. 
Gure gomendioak:
· Aurrekontu orokorra dagokion ekitaldiaren aurreko urtearen abendua 31 baino lehen osatzea eta behin betiko onartzea, kudeaketarako funtsezko tresna izan dadin.
· Memorian urteko kontuak ulertzen laguntzeko beharrezkoa den informazio guztia sartzea; besteak beste, hirigintzako jarduerei buruzko datuak eta Udala sartuta dagoen errekurtsoen zerrenda.
· Udal-ondasun eta -eskubide guztien inbentario balioztatua egitea eta onestea.
· Udalaren inbentarioa etengabe gaurkotzea eta kontabilitatearekin lotua egotea ahalbidetuko duten prozedurak taxutzea eta aplikatzea.
· Udal ondasunak —jabari publikokoak, ondarekoak eta herri-ondasunak— eskrituretan jaso eta erregistratzeko prozesua osatu behar da.
· Ibilgetutik kentzea azpiegituretan eta erabilera orokorrerako ondasunetan egindako inbertsioak, behin haiek egin ondoren.
· Espedienteen dokumentazioa kudeatzeko, kontrolatzeko eta artxibatzeko prozedura eraginkorrak ezartzea.
VI.2. Langileak
Langileen gastu bateratuak 6.061.144 euro egiten du; 5.781.807 euro Udalari dagozkio, eta 303.409 euro, berriz, "Julián Romano" Musika Patronatuari. 24.068 euroko bateratze-doikuntza bat erregistratu da. Gastu horiek 2011n sortutako guztiaren ehuneko 46 eta gastu arrunten ehuneko 59 egiten dute. 

Udalarentzat, 2010arekin alderatuta, kapitulu horrek ehuneko 2 egin du gora, funtsean tailer-eskolak urte osoan jardun duelako lanean. Hona aldaketa horren xehetasunak (eurotan):
	Artikulua
	Udalaren langile-gastuak
	2010
	2011
	Aldaketaren ehunekoa
 2010-2011

	10
	Goi-karguak
	147.812,40
	139.287,46
	-6

	11
	Kabineteetako behin-behineko langileak
	54.717,47
	51.896,18
	-5

	12
	Funtzionarioak
	2.114.370,80
	2.068.287,14
	-2

	13
	Langile kontratudunak
	1.469.087,29
	1.642.906,70
	12

	16
	Enplegua ematen duenaren kontuko kuotak, prestazioak eta gizarte gastuak
	1.857.457,50
	1.879.427,05
	1

	I. kapitulua, guztira
	5.643.445,46
	5.781.804,53
	2


Funtzionarioen ordainsarien gutxitzea sortu da bai ordainsariak izozteagatik, bai hutsik geratu diren bi lanpostu ez betetzeagatik.
Udalak ez du 2011rako plantilla organikoa onetsi. Hori dela eta, 2010eko ekitaldikoa da onetsi eta argitaratu den azkeneko plantilla.
Udalaren eta “Julián Romano” Musika Patronatuaren 2010eko ekitaldiko plantilla organikoa 2010eko apirilaren 16an onetsi zuen hasiera batez Udalaren Osoko Bilkurak. Behin betiko onespena, berriz, 2010ko uztailaren 12an argitaratu zen eta honakoek osatzen dute:
	Entitatea
	Lanpostuak, guztira
	Lanpostu hutsak

	Udala
	97
	29

	“Julián Romano” Musika Patronatua
	16
	-

	Guztira
	113
	29


Datu horietatik ondorioztatzen da bete gabe dauden postuak ehuneko 26 inguru direla, Udalean denak.
2010eko eta 2011ko abenduaren 31n, honakoak dira Udalaren langileak:
	Langileak
	2010
	2011

	Izendapen askekoak
	1
	1

	Funtzionarioak
	65
	63

	Lan-kontratudun finkoak
	5
	5

	Aldi baterako lan-kontratudunak
	133
	98

	  Guztira
	204
	167


Aldi baterako langileen barruan, tailer eskolako 33 langile (ikasleak) daude, gizarte enplegu babestuaren arloko 11 langile eta laneratzearen arloko 8 langile daude. Nabarmen gutxitu da enplegu tailerreko (Artxiboa) langileen kopurua, 32 langilekoa izatetik langile batekoa izatera pasa baita.
Udalaren berariazko langileak honako arloei daude atxikiak:
	Arloak
	2010
	2011

	Bulegoak
	11
	10

	Udaltzaingoa
	29
	28

	Obra-brigada
	9
	9

	Lorategietako brigada
	4
	3

	Kultur etxea
	2
	2

	Arlo ekonomikoa
	4
	3

	Gizarte-ongizatea
	13
	15

	Emakumezkoa
	1
	1

	Ikastetxe publikoa
	3
	3

	Hirigintza
	6
	6

	Liburutegia
	1
	1

	Museoa
	3
	3

	Kirolak
	2
	2

	Gazteak
	4
	3

	INFOLAN
	1
	1

	0-3 urteko ikastetxea
	17
	12

	Musika eskola
	1
	1

	Margolaritza ikasgelak
	3
	3

	Euskara
	1
	1

	                                            Honainokoa, guztira
	115
	107

	Tailer-eskola
	37
	40

	Enplegu-tailerra (Artxiboa)
	32
	1

	Gizarte enplegu babestua
	16
	11

	Gizarteratzearen arloko langileak
	4
	8

	Guztira
	204
	167


“Julián Romano” Musika Patronatuko 2011ko eta 2010eko abenduaren 31ko langileak ez dira aldatu, 16 langile izaten jarraitzen baitute.
Gastu horien lagin bat aztertuta ondorioztatzen da, oro har, ordaindutako ordainsariak egindako lanerako ezarritakoak direla, egindako atxikipenak zuzenak direla eta langile-gastuak behar bezala kontabilizatuta daudela. 

2011ko ekitaldian soldata-igoerarik ez dela izan ikusi da orobat. Kontu-hartzailetzaren arabera, neurri horren bidez lortutako aurrezkia 152.897 eurokoa izan da.
Gomendatzen dugu plantilla organikoan sartuta dauden lanpostuak arrazoizkotasunez bete diren aztertzea, hura benetako premietara egokitzen dela egiaztatu ahal izateko.
VI.3. Gastuak, ondasun arruntetan eta zerbitzuetan
Ondasun arruntetako eta zerbitzuetako gastuetako betebehar aitortu bateratuek (3.413.739 euro) ekitaldiko gastu osoen ehuneko 26 egiten dute, eta eragiketa arruntetako gastuen ehuneko 33. 2010. urtearen aldean, ehuneko 4 murriztu dira.
Jaitsiera hori zor zaio, batez ere, zenbait kontratatako prezioetan lortutako merkatzeari –aseguruak, garbiketa eta argiteria publikoaren mantentzea–, bai eta kultur jarduerak gutxitu izateari ere.
Kapitulu horretako gastu bateratutik, Udalari 3.357.912 euro dagozkio, eta "Julián Romano" Musika Patronatuari, berriz, 55.827 euro.
Atal honetako gastuen lagin bat aztertu ondoren egiaztatu da gastu horiek dagokien fakturen bitartez justifikatuta daudela eta behar bezala kontabilizatu direla. Edonola ere, hainbat alderdi hobetu litezkeela ikusi da:
· Zenbait kontratuk (aseguruak, salaketen kudeaketa eta zirkulazioko isunak) araudian finkatutako gehieneko epea gainditu dute. 

· Laguntza nahiz aholkularitza teknikoaren zerbitzuak emateko gastu batzuk, errepikariak badira ere, halako bolumena dute non zenbatekoaren araberako kontratazio prozedura bat izapidetu beharko bailitzateke.
· Musika Patronatuak kapitulu honetan kontabilizatzen du atezain-lanpostuari dagokion gastua; atezaina Udalekoa da, baina musika-eskolan lan egiten du.
Gure gomendioak:
· Kontratu-espedienteen indarraldiaren gaineko kontrola areagotzea eta garaiz planifikatzea kasuko lizitazio prozeduraren hasiera.
· Urteko gastuen bolumena aldez aurretik balioets daitekeen kasuetan, dagozkion kontratazio-espedienteak izapidetzea.
· Patronatuan kontabilizatzea Udalarentzako transferentzia arrunt gisa erakunde autonomo horretan zerbitzua ematen duen udal-atezainaren gastua.
VI.4. Inbertsioak
Inbertsioen kapituluko aurrekontu bateratua, 2011rako, 5.456.069 eurokoa izan da.
Egindako inbertsioek (2.908.101 euro, zeinetatik 17.742 Musika Patronatuarenak baitira eta gainontzekoa Udalarena) ekitaldiko gastu guztien ehuneko 22 egiten dute, eta kapital-eragiketen gastuen gaineko ehuneko 95. Betetze-maila ehuneko 53koa izan da, eta 2010ean egindako inbertsioekin alderatuta, ehuneko 50 jaitsi da.
2011ko ekitaldian egindako adjudikazioen lagin bat aztertu dugu: 

	
	Kontratu mota
	Prozedura
	Eskaintzak egin dituztenak
	Adjudikazioaren zenbatekoa (BEZik gabe)
	Adjudikazioaren zenbatekoa
(BEZik gabe)
	2011n betetako zenbatekoa eurotan (BEZa kenduta)

	Argiteria publikoaren berritzerako proiektua eta zuzendaritza
	Laguntza
	Irekia, Europar Batasuneko atalasetik behera
	2
	23.036
	16.125
	16.330

	Argiteria publikoa berritzea
	Obra
	Irekia, Europar Batasuneko atalasetik behera
	5
	294.754
	199.713
	197.588

	Tailer-eskolaren lehenengo fasearen eraikuntza
	Obra
	Irekia, Europako mugatik behera / eskaintzarik onena
	19
	585.094
	409.565
	0


Eginiko azterketaren ondorioz honako gai hauek azpimarratu nahi ditugu:
VI.4.1. Argiteria publikoaren berritzea
Nafarroako Gobernuaren 2009-2012 urteetarako Toki Inbertsioen Ohiz kanpoko Planak 2012rako aurreikuspenetan jasotzen zuen Lizarrako Udalaren obra bat, “Argiteria Publikoaren Berritzea” izena zeramana eta 333.491 euroko kostua kalkulatuta zeukana. Ehuneko 70eko diru-laguntza zegoen inbertsio horretarako.
Aldi berean, Udalak 31.440 euroko diru-laguntza bat eskatu zion Berrikuntza, Enpresa eta Enplegu Departamentuari, eta 2011ko apirilean lortu zuen, pasealeku batean LED lanparak jartzeko. Lan horretarako kalkulatu den kostua 145.713 eurokoa da. Inbertsio hori jada aurreikusita zegoen arestian aipatutako “Argiteria publikoa berritzeko” obretan.
Bi diru-laguntza horiek bateraezinak direla deklaratuta dago.
Hala eta guztiz ere, Berrikuntza Departamentuaren diru-laguntzan ezarritako baldintzek exijitzen zuten obrak 2011ko urriaren 31 baino lehen amaituta egotea. Horrenbestez, diru-laguntza hori ez galtzearren, Toki Administrazioko Departamentuari eskatu zitzaion –eta lortu ere lortu zen– 2012rako aurreikusita zegoen diru-laguntza 2011ko ekitaldira aurreratzea; horrek berarekin ekarri zuen proiektuaren adjudikazioa eta obra nahitaez 2011ko lehenengo seihilekoan egin behar izatea.
Azken betebehar horrek eragin garrantzitsua dauka proiektua eta obra kontratatzeko espedienteen izapidetzean. Biak ala biak publizitaterik gabeko prozedura negoziatuaren bitartez negoziatu ziren, tokiko enpresei gonbitea eginez; adjudikazioaren zenbatekoek ehuneko 30eko eta 32,2ko baja izan zuten, hurrenez hurren, proiekturako eta obretarako.
Eginiko inbertsioaren amaierako aurrekontu-gastua eta haren finantziazioa hurrengo taulan jaso ditugu:
	Gastua
	Zenbatekoa
(BEZa barne)
	Finantziazioa
	Zenbatekoa
(BEZa barne)

	Obrak
	233.154
	Toki Administrazioko Departamentuaren diru-laguntza
	178.282

	Obraren proiektua eta zuzendaritza
	19.270
	Berrikuntza Departamentuaren diru-laguntza
	31.440

	
	
	Udala
	42.702

	Gastua, guztira
	252.424
	Finantziazioa, guztira
	252.424


VI.4.2. Tailer-eskolaren lehenengo fasearen eraikuntza
2005eko maiatzean, “tailer-eskola eraikitzea” izeneko proiektua idazteko lehiaketarako deialdia egin zen. Proiektua 2006ko urrian idatzi zen. Aurrerago, 2011ko maiatzean, eta Udalak eskatuta, proiektu hori aldatu eta gaurkotu zen.
Proiektu gaurkotuak 1,3  milioi euroko aurrekontu orokorra dauka (BEZik gabe), eta arrazoi ekonomikoengatik eta aurrekontu-arrazoiengatik, haren betetzea bi fasetan azpizatitzen da:
Estatuko 2010erako eta 2011rako aurrekontu orokorretan, Lizarrako Udalaren bi diru-laguntza aurreikusten ziren tailer-eskola hori eraikitzeko. Diru-laguntza horiek 400.000 eta 300.000 euro egiten zuten, hurrenez hurren.
Tokiko Gobernu Batzarrak, 2011ko irailaren 15ean, tailer-eskola eraikitzeko lanen 1. faseko obren lizitazioa atera zuen, 585.093,53 euroko zenbatekoan (BEZik gabe).
Lizitazio hori arautzen duten baldintza-orrietan, honako alderdiak azpimarratzen ditugu, txosten honen ondorioetarako:
· Kontratuaren xedea: 1. faseko obrak. Hala eta guztiz ere, aukera jasotzen da, behar adinako aurrekontu-krediturik izanez gero eta adjudikatu beharreko kontratua aldatuz gero, 2. faseko unitateak ere egiteko; horretarako, balizko eskaintzaileek berariazko eskaintza ekonomiko bat egin erantsi beharko dute nahitaez. 

· 2011ko abenduaren 31 baino lehen, nahitaez, 315.254 euroko (BEZik gabe) obrak exekutatu behar dira; hau da, obraren ehuneko 54. Baldintza hori ezartzen da Udalak zenbateko hori Estatuaren aurrean justifikatu behar duelako, emandako diru-laguntza dela eta.
· Eskaintza ekonomikoan anormalki baxutzat joko dira lizitazio prezioaren ehuneko 30a baino txikiagoak direnak, hau da, 409.565,47 eurotik behera (BEZik gabe) jotzen duten eskaintzak.
· Eskaintza ekonomiko horiek nahitaez honakoei buruzko baldintza-orrietan jasotako bi ereduen arabera aurkeztu beharko dira:
1. eredua. 1. faseko obretarako eskainitako zenbatekoa, aipatu berri dugun lizitazio-zenbatekotik abiatuta.
2. eredua. Honakoari buruzkoa: “Baldin eta 1. fasean aldaketarik badago eta 2. faseari dagozkion obra-unitate berriak egin behar badira, unitate berri horietarako prezio zehatzak erantsi direnak dira, eta 2. fasearen guztizko prezioak honako zenbatekoa eginen du: ...”. Ez da aurreko lizitazio zenbatekorik ageri.  
Espedientean jasota dagoen informazioaren arabera, gai hori ezartzen da, zeren eta abiapuntua baita eskaintzaileek 1. faseko obretarako baja aipagarriak aurkeztuko dituztela, eta soberakin horrekin 2. faseko obrei ekinen zaiela, Estatuari justifikatu beharreko zenbateko osoa kontsumitu arte. Horrezaz guztiaz gainera dago, obra 2011ko abenduaren 31 baino lehen eginda edukitzea, adierazitako zenbatekoan.
· Aurreko eskaintza ekonomikoak baloratzeko irizpideetan, 70 puntu ematen dira (hautapen prozesuko 100 punturen guztizkotik): 45 puntu 1. ereduko eskaintzarako eta 25 puntu 2. ereduko eskaintzarako.
Egindako azterketatik honako hauek azpimarratuko ditugu:
1. Baldintza-orriek kontratazio prozesu osoa nahasten duen inguruabar bat biltzen dute –2. faseko prezioen balorazioa–. Prozesu hau 1. faseko obrei buruzkoa da, baina, eskaintza ekonomikoaren balorazioan, puntu batzuk ematen dira 2. faseko balizko obra batzuengatik. Horrek, neurri batean, kontratuaren xedea nahasten du, nahiz eta Udalaren interes ekonomikoen aldekoa izan daitekeen.
2. Kontratazio-mahaiak enpresa bat baztertu zuen soilik 2. faseari buruzkoa zen eskaintza erlatiboki baxuegi bat aurkezteagatik. Kanpo uzte hori justifikatzen da kontratazio-mahaiak hartutako irizpidearengatik, hain zuzen ere erabaki zuenean “1. faseko eskaintza anormalki baxuegian aplikatu beharreko irizpideak 2. fasean aplikatzen diren berak izanen direla".
3. Baztertutako enpresak, mahaiak hori eskatuta ere, ez zuen alegazio justifikagarririk aurkeztu baja horren arrazoizkotasun ekonomikoari buruz.
4. Mahaiak erabaki zuen obrak beste enpresa bati adjudikatzea, 409.565,47 euroko zenbatekoan (BEZik gabe); egintza hori Tokiko Gobernu Batzarrak berretsi zuen gero. Zehaztu beharra dago 1. faserako bi enpresek –adjudikazio-hartzaileak eta baztertutako enpresak– eskaintza ekonomiko bera aurkeztu zutela, eta adjudikazio-hartzaileak bestea balorazio teknikoarengatik gainditzen zuela guztizko puntuazioan; baztertutako enpresa hirugarren tokian gelditu zen.
5. Kontratazio Publikoaren Batzarrak kontratazio-mahaiaren erabakia, aipatutako enpresa baztertzekoa, baliogabetu zuen eta, halaber, kontratua adjudikatzeko Tokiko Gobernu Batzarrak hartutako erabakia baliogabetu zuen.
6. Kontratazio-mahaiak, bi enpresek –adjudikazio-hartzailea eta baztertutakoa– izenpetutako idazkia ikusita, erabaki zuen Tokiko Gobernu Batzarrari proposatzea obra adjudika ziezaiola baztertutako enpresari, 409.565,47 zenbatekoan (BEZik gabe). Aipatutako idazkiak erabaki bat jasotzen du, zeinaren bidez adjudikazio-hartzaileak aurrekoarekin obraren ehuneko 55 kontratatuko baitu. Exekuzio hori 225.375,42 euroko zenbatekoan (BEZik gabe) baloratu zen. Halaber, ezartzen da 2012ko urtarrilaren 24a baino lehen, aurreko lerrokadetan adierazitako zenbatekoa exekutatu behar dela, Estatuaren eskutik lortutako diru-laguntzak biltzen dituen justifikazio-betekizunak betetze aldera.
7. Gure iritziz, mahaiak beste adjudikazio-proposamen bat egin behar zuen, lehenengo enpresaren aldekoa, zeren eta hark aurkeztu baitzuen 1. faserako eskaintzarik onena. Alabaina, Udalak interpretatu zuen Kontratazio Publikoaren Batzarraren erabakia aukera hori baliogabetu zuela.
2011ko abenduaren 22an sinatu zen kontratu berria. 

Geroko egitate gisa, honakoak nabarmendu behar ditugu:
· 2012ko urtarrilean eta ekainean, Estatutik jasotako diru-laguntzen justifikazioa aurkeztu zen.
· 2012ko maiatzean, lehenengo adjudikazio-hartzaileak –orain azpi-kontratista denak– idatziz azaldu zizkion Udalari enpresa kontratatzaileak hartutako zorrak eta haien ordainketa eza, eta eskatu zuen behar ziren neurriak har zitezela haiek kobratu ahal izateko. Fakturatutako obraren zenbatekoa, zeina lehenengo bi ziurtagiriei baitagokie, 249.381,36 eurokoa izan zen. Zenbateko hori jaso gabe zegoen txosten hau idazteko datan. 

· 2012ko ekainean, obra-zuzendaritzak jakinarazi zuen adjudikazio-hartzaileak obra alde bakarretik abandonatu duela. Horren ondorioz, Tokiko Gobernu Batzarrak erabaki zuen 1. faseko obrak egiteko kontratua desegiteko espedientea irekitzea, kontratistak bere gain hartutako kontratu-betebeharren ez-betetze errudunarengatik; halaber, proposatu zuen kontratistak aurkeztutako bermea atxikitzea. Kontratua desegin zen eta, aldi berean, adjudikazio-hartzailea hartzekodunen konkurtsoan zegoela deklaratu zen. 
· Data horretara arte, adjudikazio-hartzaile horri, behar ziren ziurtagirien bitartez, 400.814,95 euro ordainduak zitzaizkion, guztira.
· Adjudikazio-hartzaileak exekutatu gabe utzitako obra 90.000 euro ingurukoa dela jotzen da, eta haren exekuzioa 2. faseari dagozkion obrak egiteko hautapen prozesuaren barruan sartu da.
Azken batez, aurreko iruzkinek aditzera ematen dute obren behar adinako denbora-plangintzarik ez zela egin, eta alderdi hori are larriago bihurtu zela emandako diru-laguntzen justifikazio-betebeharrengatik eta eraikuntzaren sektorea pairatzen ari den krisi ekonomikoko egoerarengatik.
Gure gomendioak:
· Inbertsioetarako hautapen-prozesuen plangintza eta hasierako programazioa hobetzea, kontuan hartuz obra horietan eragina izan ditzaketen baldintza partikular guztiak.
·  Kontratuaren xedearekin zuzenki lotutako hautapen-irizpideak definitu eta aplikatzea.
VI.5. Aurrekontuko diru-sarrerak
2011ko ekitaldian aitortutako eskubide bateratuek 13.076.724 euro egiten dute; 190.955 "Julián Romano" Musika Patronatutik heldu dira, bateratzearen doitzeak deskontatu ostean. Betetze-maila ehuneko 76koa izan da; 2010ean, ordea, ehuneko 83koa izan zen.
Diru-sarreren ehuneko 88 eragiketa arruntei dagozkie, eta ehuneko 22 kapital-eragiketei.
2011ko ekitaldiarekin alderatuta, aitortutako eskubide bateratuak ehuneko 25 murriztu dira, eta aldaketa hau izan dute, atalez atal (eurotan):
	Diru-sarreren kapituluak
	Aitortutako eskubide garbiak, 2010
	Aitortutako eskubide garbiak, 2011
	Aldaketaren ehunekoa, 2011/2010

	1 Zuzeneko zergak
	3.883.146
	3.771.710
	-3

	2 Zeharkako zergak
	410.898
	297.003
	-28

	3 Tasak, prezio publikoak eta beste diru-sarrera batzuk
	1.428.400
	1.476.303
	3

	4 Transferentzia arruntak
	5.408.169
	5.595.835
	3

	5 Ondare diru-sarrerak
	409.288
	387.386
	-5

	Diru-sarrera arruntak (1etik 5era)
	11.539.901
	11.528.237
	0

	6. Inbertsio errealen besterentzea
	2.000
	2.000
	0

	7 Kapital-transferentziak
	5.993.597
	1.546.487
	-74

	Kapitaleko diru-sarrerak (6tik 7ra)
	5.995.597
	1.548.487
	-74

	Diru-sarrerak, guztira
	17.535.498
	13.076.724
	-25


Aurreko konparazioan, bereziki nabarmentzekoa da kapital-transferentzien eta EIOZaren bidezko diru-sarrerek behera egin dutela, eta tasek eta transferentzia arruntek, berriz, gora egin dutela.
2011ko ekitaldian, 2010eko ekitaldian onetsi ziren tasa eta tarifa berak aplikatu ziren.
Ondorengo taulan udal-zerga bakoitzak aitortutako eskubideen bilakaera erakusten da: 

	Zerga
	2010
	2011
	Aldaketaren ehunekoa, 2011/2010

	Lurraldeko kontribuzioa
	2.245.919
	2.297.598
	2

	Ibilgailuak
	710.240
	720.607
	1

	Lursailen balioa handitzea
	552.836
	282.429
	-49

	JEZa
	374.151
	471.077
	26

	EIOZa
	410.898
	297.003
	-28

	Guztira
	4.294.044
	4.068.714
	-5


Udal-zergen bidezko diru-sarrerak ehuneko 5,25 urritu dira 2011n, 2010arekin alderatuta. Urritze horren arrazoiak lurraren balioen gehikuntza eta EIOZa izan dira batez ere. Halaber, nabarmentzekoa da JEZaren igoera, zeinaren arrazoia izan baitira, funtsean, batetik, Nafarroako Gobernutik jasotako eskubide aitortuak, aparteko izaera dutenak eta 48.825 euro egiten dutenak –2006tik 2010era bitarteko hobariengatik–, eta, bestetik, sustatzaileengandik jasotako 51.719 euro –2007tik 2010era bitarteko urteei dagozkienak–.
Udalak aplikatutako tasak Toki Ogasunei buruzko 2/95 Foru Legeak jasotzen duen sortaren tarte altuan kokatzen dira, hurrengo taulan ikus daitekeen bezala:
	Tributua
	Udala
	2/95 Foru Legea

	Lurraldeko kontribuzioa
	0,2578
	0,10 - 0,50

	Jarduera Ekonomikoen Gaineko Zerga
	1,4
	1 - 1,4

	Lurren balioaren igoera
	
	

	       Gaurkotzearen koefizientea
	2,37-2,94
	2tik 3,8ra

	       Karga-tasa
	17,10
	8-20

	Eraikuntza, instalazioa eta obrak
	5
	2-5


Diru-sarreren aurrekontuko kontusailen lagin baten gainean azterketa egin ondoren, egiaztatu ahal izan dugu egoki izapidetu eta kontabilizatu direla, oro har.
Nabarmentzekoa da 2012ko ekitaldian Udalari beste ekitaldi batzuetan EIOZaren kontzeptuan ordaindutakoen itzulketak eskatu zaizkiola –892.457 euro egiten dute–. Eraiki behar ziren baina, azkenean, osorik eraiki ez ziren etxebizitza-sustapenen EIOZari dagozkie, eta bi enpresari ordaindu behar zaizkie. Haiekin, itzulketa-formula bat adostu da, geroratutako ordainketa baten bitartez.
VI.6. Hirigintza
Lizarrako Udalak bere baliabideekin egiten ditu hirigintzako zereginak, Hirigintza Zerbitzuen Sailaren bitartez. Bertako jarduerak egiteko langileak honakoak dira: arkitekto bat (bulegoburua), udal zaintzaile bat eta  hiru administrari ofizial.
Horrez gainera, Udalak hainbat kontratu gauzatuta ditu hirigintzaren alorreko kanpoko aholkularitza-enpresekin (arkitektura, aholkularitza juridikoa, arkeologia eta ingeniaritza), eta horiek 2011n 77.080 euroko gastua sortu dute guztira.
Indarrean den Hirigintza Plana 1995ean onetsi zen, eta ia erabat amaitu da haren garapena.
Lurraldearen Antolamenduari eta Hirigintzari buruzko abenduaren 20ko 35/2002 Foru Legeak (LFOTU) hiru urteko epea ezarri zuen, 2006ko apirilera bitartekoa, indarrean diren planeamenduak homologatzeko eta egokitzeko. 2007ko maiatzaren 3an Udal Plan Orokorraren hasierako onespena. Planaren Jarraipen Batzordeak jasotako alegazioei buruzko txosten teknikoa 2008ko martxoan aurkeztu zen.
Udalaren Osoko Bilkurak, 2009ko maiatzaren 7an, jasotako alegazioak aldez onartzea adostu zuen, eta baita udal talde politikoek egindako proposamen jakin batzuk ofizioz sartzea ere. Egindako aldaketek 2007an hasiera batez onetsitako Udalaren Plan Orokorreko egitura organikoaren funtsezko aldaketa zekartela iritzita, Udalak 2009ko abenduaren 11n egindako Osoko Bilkuran onetsi zuen espedientea jendaurrean berriz jartzea. 

Hasierako onespen horri helegitea aurkeztu zitzaion Nafarroako Epaimahai Administratiboaren aurrean, eta hark helegitea aurkeztu zutenei eman zion arrazoia, forma akatsa zela eta. Txosten hau idazteko egunean, oraindik ere ez da plan berria onetsi; horri dagokionez, nabarmendu behar dugu 2007ko urtarriletik –hasierako onespenaren data– denbora luzea iragan dela.
Udalak ez du hirigintzako hitzarmenen erregistrorik, ezta artxibategirik ere. Hirigintzako sailetik, 2011ko martxoaren 17an, proposamen bat aurkeztu zitzaion Udaleko Burutzen Mahaiari: “Hirigintzako hitzarmenen erregistroa eta artxibategia antolatzeko eta funtzionatzeko arauak”, baina haren edukia oraindik ez da onetsi.
Udalak ez du kudeatzen bere lurzoru-ondarea erakundearen gainerako ondasunetatik bereizita. Horri dagokionez, inbentarioan ez da jasotzen ondare hori loturaduna eta bereizia izatea, eta era berean, ez da sortu erregistroa.
Gure gomendioak:
· Hirigintza planeamendua Lurraldearen Antolamenduari eta Hirigintzari buruzko Foru Legearen zehaztapenei egokitzeko prozesua osatzea eta plan orokor berria behin betiko onestea.
· Hirigintzako hitzarmenak erregistratzea eta artxibatzea, indarrean den legediak eskatzen duen dokumentazioarekin.
· Hirigintza-jarduerei buruzko espedienteen barne-kontrol handiagoa egitea sailetik beretik eta Udalaren zerbitzu teknikoetatik.
· Udalaren lurzoru-ondarearen erregistroa eta inbentarioa eratzea, kontuan izanda gainerako ondasunetatik bereizita kudeatu behar dela, hirigintzari buruzko legedian jasotako helburuei lotuta dagoelako. 

VI.7. “Entidad para la gestión del desarrollo municipal y socioeconómico de Estella-Lizarra, SA” udal sozietatea.
“Entidad para la gestión del desarrollo municipal y socioeconómico de Estella-Lizarra, SA” sozietate anonimo unipertsonala da, eta Lizarrako Udala da akziodun bakarra; 2006an sortu zen enpresa, 60.500 euroko kapital sozialarekin.
Osoko Bilkurak sozietatearen kontuak onesteko akta eskuratu dugu. 2011ko egoera-balantzea, galeren eta iragazien kontua eta ondareko aldaketen egoera-orria jasotzen ditu. Aurreko urteko txostenean adierazi genuen bezala, ez dago jasota 2010eko urteko kontuak berariaz onetsi zirenik.
Udal-sozietate horren egoera-balantzea eta galeren eta irabazien kontua, 2011ko abenduaren 31n, honako hauek izan ziren:
Egoera-balantzea
	AKTIBOA
	2011
	2010
	Ondare garbia eta PASIBOA
	2011
	2010

	Aktibo arrunta
	60.960
	60.212
	Ondare garbia
	60.960
	60.212

	Zordunak
	162
	145
	Kapitala
	60.500
	60.500

	Finantza-inbertsioak epe laburrera
	59.500
	59.500
	Borondatezko erreserbak
	-288
	-498

	Eskudirua
	1.298
	567
	Aurreko ekitaldietako emaitza negatiboa
	-
	-138

	 
	 
	 
	Ekitaldiko emaitza
	748
	348

	 
	 
	 
	Pasibo korrontea
	-
	-

	 
	 
	 
	Merkataritzako hartzekodunak
	-
	-

	Aktiboa, guztira
	60.960
	60.212
	Ondare garbia eta pasiboa, guztira
	60.960
	60.212


Galeren eta irabazien kontua
	
	2011ko ekitaldia
	2010eko ekitaldia

	A) Ustiatzearen emaitza
	-367
	-742

	7. Bestelako ustiatze-gastuak
	-367
	-742

	B) Emaitza finantzarioa
	1.339
	1.153

	b) Beste diru-sarrera finantzario batzuk
	1.339
	1.153

	C) Zerga aurreko emaitzak
	972
	411

	Etekinen gaineko zergak
	-224
	-62

	Ekitaldiko emaitza
	748
	348


Diru-sarrerak etorri dira Udalak jarritako kapitalaren epe finkoko ezarpenetik; gastuak, berriz, kontabilitatea eramateko eta urteko kontuak egiteko lansari profesionaletatik eta ordaindu beharreko sozietateen gaineko zergatik.
Gomendatzen dugu udal-sozietatea likidatu eta desegin dadila, jarduerarik ez baitu. 
Ignacio Cabeza del Salvador kontu-ikuskatzailea arduratu da lan honetaz, eta hark proposatuta eman da txosten hau, indarrean dagoen araudiak aurreikusitako izapideak bete ondoren.
Iruñean, 2013ko otsailaren 21ean
Lehendakaria: Helio Robleda Cabezas.
Entidad para la gestión del desarrollo municipal y socioeconómico de Estella-lizarra, SA 

